
ᐅᑯᓄᙵ:  ᐊᐳᖅᑎ’ᓈᖅᑐᕐᒥ ᐅᔭᕋᒃᓯᐅᕐᕕᐅᔫᑉ ᒥᒃᓵᓄᑦ ᐱᔾᔪᑎᖃᖅᑐᓄᑦ ᑐᓴᐅᒪᑎᑕᐅᖃᑦᑕᕐᓂᐊᖅᑐᑦ 
 
ᐱᔾᔪᑎᖃᖅᑐᖅ:  NIRB-ᑯᑦ ᐃᓄᖕᓂᒃ ᑲᑎᒪᑎᑦᓯᒃᑲᐃᓂᐊᖅᑐᑦ ᐅᓇ ᐱᔾᔪᑎᒋᓪᓗᒍ 12.8.2 

ᐃᓱᒪᒃᓴᖅᓯᐅᕈᑕᐅᑲᓐᓂᕈᓐᓇᕐᓂᐊᕆᐊᖓᓐᓄᑦ ᐱᓕᕆᐊᖃᕈᒪᔫᑉ ᒪᓕᒋᐊᖃᖅᑕᖏᑦᑕ ᓈᓴᐅᑎᖃᖅᑐᖅ  32-ᒥ 
ᐊᐳᖅᑎ’ᓈᖅᑐᒥ ᒍᓕᓯᐅᕐᕕᐅᔪᒧᑦ ᓇᓗᓇᐃᒃᑯᑕᖅᑖᕈᑎᕕᓂᖅ ᓈᓴᐅᑎᓕᒃ  (No. 004) 

 
ᑎᒥᒋᔭᐅᔪᓄᑦ: 
 
ᓯᑎᐱᕆ 12, 2008-ᖑᑎᓪᓗᒍ ᓄᓇᕘᒥ ᐊᕙᑎᓕᕆᓂᕐᒥᑦ ᑲᑎᒪᔩᑦ  (NIRB-ᑯᑦ ᐅᕝᕙᓘᓐᓃᑦ ᑲᑎᒪᔩᑦ ) ᑎᑎᖃᒥᑦ 
ᖃᒪᓂ’ᑐᐊᑉ Hᐊᒪᓚᖓᓐᓂᒃ (Hamlet) ᑐᒃᓯᖅᑑᑎᖃᖅᓱᑎᒃ ᒪᑐᒥᙵ NIRB-ᑯᓐᓂᒃ ᐃᓱᒪᒃᓴᖅᓯᐅᕈᑎᖃᖁᔨᓪᓗᑎᒃ 
ᑮᒃᑕᐅᓯᒪᔪᖅ ᐊᑐᕈᓐᓇᐃᖁᔭᐅᓗᒍ  ᓇᖕᒥᓂᕆᔭᐅᔫᑉ ᐅᔭᕋᒃᓯᐅᕐᕕᐅᑉ ᐃᓯᕐᕕᐊᓄᐊᓯᒪᔪᑦ  ᖃᓄᐃᑦᑐᑐᐃᓐᓇᒃᑯᑦ ᓯᓚᒃᑯᑦ 
ᐊᖅᑯᑎᐅᔪᓐᓇᓲᑉ ᓴᓂᕋᓃᑦᑐᓂᒃ (AWPAR) Hᐊᒪᓚᒻᒥᑦ ᑕᐃᑯᖓ ᐊᐳᖅᑎ’ᓈᖅᑑᑉ ᒍᓕᓯᐅᕐᕕᐊᓅᖓᔪᓂᒃ. 
ᑮᒃᑕᐅᓯᒪᖁᔭᐅᓯᒪᖕᒪᑎᒃ ᑖᒃᑯᐊᒃ ᐃᑳᕐᕕᖕᓂ 1-ᒥ ᐊᒻᒪᓗ 4-ᒥᓗ  ᖃᓄᐃᑦᑐᑐᐃᓐᓇᒃᑯᑦ ᓯᓚᒃᑯᑦ ᐊᖅᑯᑎᐅᔪᓐᓇᓲᑉ 
ᓴᓂᕌᓂ ᐅᖃᐅᔾᔭᐅᓯᒪᓂᒃᑯᑦ ᒪᓕᒋᐊᖃᖅᑕᖓᓐᓂ Agnico-Eagle Mines Ltd (AEM ᐅᕝᕙᓘᓐᓃᑦ ᐱᓕᕆᐊᓕᒃ), 
ᒪᓕᒃᓱᓂᔾᔪᒃ ᒪᓕᒃᑕᐅᔪᒃᓴᓕᐊᖑᓯᒪᔪᖅ ᓈᓴᐅᑎᓕᒃ 32-ᒥᑦ ᒥᐊᑐᐸᐃᒃᑯᑦ ᓇᓗᓇᐃᒃᑯᑕᖅᑖᕈᑎᒋᓯᒪᔭᖓᒍᑦ (PC) 
ᑐᓂᔭᐅᔪᔪᑦ ᓄᓇᕘᒥ ᐊᕙᑎᓕᕆᓂᕐᒥᑦ ᑲᑎᒪᔩᓄᑦ ᑏᓯᒻᒥᕆ 30, 2006-ᖑᑎᓪᓗᒍ1.  NIRB-ᑯᑦ ᑐᑭᖃᖅᑎᔪᔭᖓᑦ 
Hᐊᒪᓚᒃᑯᑦ ᑐᒃᓰᖅᑑᑎᒋᔪᔭᖓᓐᓂᒃ  ᑐᑭᖃᖅᑎᔪᔭᖓᑦ ᑐᒃᓯᖅᑑᑕᐅᔪᖅᑎᑎᒍᑦ  ᒪᓕᒡᓗᒍ ᐊᖏᕈᑏᑦ ᐃᓚᖓᓐᓃᑦᑐᖅ  
12.8.2 ᓄᓇᑕᕐᓂᕐᒧᑦ ᐊᖏᕈᑎᓃᑦᑐᖅ (NLCA) NIRBᑯᓐᓄᑦ ᐃᓱᒪᒃᓴᖅᓯᐅᕈᑎᖃᕈᓐᓇᕆᐊᖏᓐᓂᒃ ᒪᓕᒃᑕᐅᔪᒃᓴᓕᐊᒥᑦ 
ᓈᓴᐅᑎᖃᖅᑐᒥᑦ  32-ᒥᑦ ᐊᐳᖅᑎ’ᓈᖅᑐᒥ ᐱᓕᕆᐊᕆᔭᐅᔪᒧᑦ ᓇᓗᓇᐃᒃᑯᑕᖅᑖᕈᑕᐅᓯᒪᔪᒧᑦ  (No. 004).  ᐊᖏᕈᑏᑦ 
ᐃᓚᖓ 12.8.2  ᐃᒫᒃ ᑎᑎᕋᖅᓯᒪᔪᖅ: 

                                                 
1 ᒪᓕᒃᑕᐅᖁᔭᖅ 32. ᑲᒪᓚᒃᑯᑦ ᐊᐅᓚᑦᓯᓂᐊᖅᐳᑦ ᖃᓄᐃᑦᑐᑐᐃᓐᓇᒃᑯᑦ ᐊᖅᑯᑦ ᐊᑐᒐᐅᔪᓐᓇᕐᓂᐊᖅᑐᒥᒃ ᓇᖕᒥᓂᕆᔭᐅᔪᖅᑎᒍᑦ ᐊᐅᓚᓪᓗᓂᔾᔪᒃ 

ᐊᑐᕆᐊᖅ, ᐊᒻᒪᓗ ᐊᑐᓕᖅᑎᑦᓯᓗᑎᒃ ᑕᒪᒃᑯᐊ ᑭᒃᑯᑐᐃᓐᓇᐃᑦ ᖃᒪᓂ’ᑐᐊᒦᖔᖅᑐᑦ ᐃᓯᖅᑎᑦᑕᐅᑦᑕᐃᓕᖃᑦᑕᕐᓗᓂᒋᑦ ᐊᑐᕆᐊᒃᑯᑦ, 
ᐃᓚᖃᓯᐅᑎᓗᒍ: 

 a. ᑮᓕᖅᓯᓗᑎᒃ ᐃᑳᕐᕕᒃ  1-ᒥ ᐊᒻᒪ 4-ᒥᓗ; 
 b. ᖃᓪᓗᓈᑎᑐᑦ ᐃᓄᒃᑎᑐᓪᓗ ᑎᑎᕋᖅᓯᒪᔪᓂᒃ ᐃᓕᓯᓂᐊᖅᐳᑦ ᐊᑐᓂ ᐃᓯᕐᕕᖕᓂ, ᐊᑐᓂᓗ ᐃᑳᕐᕕᖕᓂ ᐊᖏᔫᑕᐅᓂᖅᓴᓂᓗ, 

ᐊᒻᒪᓗ ᐊᑐᓂ 10 ᑭᓚᒦᑕᔅ ᖄᖏᕋᖓᑦ ᐊᖅᑯᑎᐅᑉ ᓴᓂᕌᓂ, ᐅᖃᖅᓯᒪᓗᑎᒃ ᐃᓄᖕᓄᑦ ᐊᑐᕆᐊᖅ ᐊᑐᖅᑕᐅᔪᓐᓇᔾᔮᖏᒋᐊᖓᓐᓂᒃ; 
c. ᖃᓪᓗᓈᑎᑐᑦ ᐃᓄᒃᑎᑐᓪᓗ ᑎᑎᕋᖅᓯᒪᔪᓂᒃ ᐃᓕᓯᓂᐊᖅᐳᑦ ᐊᖅᑯᑎᐅᑉ ᓴᓂᕌᓂ ᓇᓗᓇᐃᖅᓯᔾᔪᑕᐅᖃᑦᑕᕐᓂᐊᖅᑐᓂᒃ 
ᐃᓯᓕᕆᐊᖏᓐᓄᑦ ᐃᓄᐃᑦ ᑲᓇᑕᐅᐃᑉ ᒐᕙᒪᒃᑯᖓᑦᑕ ᓄᓇᖁᑖᓄᑦ ᐊᓂᓕᕆᐊᖏᓐᓂᒡᓘᓐᓃᑦ; 

 d. ᐊᖅᑯᑦ ᒪᑐᐃᖅᑕᐅᓂᐊᓵᖅᑎᓪᓗᒍ, ᑐᓴᐅᒪᑎᑦᓯᔾᔪᑎᒃᑯᑦ ᐊᒻᒪᓗ ᐊᑕᐅᓯᐊᕐᓗᑎᒡᓘᓐᓃᑦ ᐃᓄᖕᓂᒃ ᑲᑎᒪᑎᑦᓯᒃᑲᐃᓗᑎᒃ 
ᐅᖃᒪᕕᒋᓗᓂᔾᔪᒃ ᐃᓄᐃᑦ ᖃᒪᓂ’ᑐᐊᒥᐅᑕᓄᑦ ᐅᔭᕋᒃᓯᐅᖅᑎᓄᑦ ᑭᓯᒥ ᐊᖅᑯᑦ ᐊᑐᖅᑕᐅᔪᓐᓇᖃᑦᑕᕐᓂᐊᕆᐊᖓᓐᓂᒃ. ; 
e. ᓈᓚᐅᑎᒃᑯᑦ ᑐᓴᐅᒪᑎᑦᓯᒃᑲᐃᓗᑎᒃ ᑏᕖᒃᑯᑎᒎᓇᓗ ᐅᔭᕋᒃᓯᐅᕐᕕᖕᒨᖓᔪᖅ ᐊᖅᑯᑦ ᐅᔭᕋᒃᓯᐅᖅᑎ ᓄᐃᓐᓇᖅ 
ᐊᑐᖅᑕᐅᖃᑦᑕᕈᓐᓇᕐᓂᐊᕐᓂᖓᓐᓂᒃ.; 
f. ᐅᔭᕋᒃᓯᐅᕐᕕᖕᒥ ᓴᓇᖃᑕᐅᔪᓕᒪᑦ ᓇᐅᑦᓯᖅᑐᖅᑕᐅᖃᑦᑕᖁᔭᐅᓗᑎᒃ ᐅᔭᕋᒃᓯᐅᖃᑕᐅᖏᑦᑐᓄᑦ ᐊᖅᑯᑦ 
ᐊᑐᖅᑕᐅᖃᑦᑕᖏᒃᑲᓗᐊᕆᐊᖓᓐᓂᒃ, ᖃᐅᔨᒍᒥᒡᓗ ᑎᑎᕋᐅᓯᖃᖁᔭᐅᖃᑦᑕᕐᓗᑎᒃ ᐊᒻᒪᓗ ᑐᓴᒐᒃᓴᐅᑏᑦ ᑕᒪᑐᒨᖓᔪᑦ NIRB-
ᑯᓐᓄᐊᖅᑕᐅᓗᑎᒃ ᐊᕐᕌᒍ ᐊᑕᐅᓯᖅ (1) ᐊᖅᑯᑦ ᐅᒃᑯᐃᖅᑕᐅᓚᐅᖄᖅᑎᓪᓗᒍ ᐊᒻᒪᓗ ᐊᕐᕌᒍ ᑕᒫᖅ ᑭᖑᓂᐊᓂ; ᐊᒻᒪᓗ  

 g. ᐅᓂᒃᑳᖃᕐᓗᑎᒃ ᑐᓴᒐᒃᓴᐅᑎᓂᒃ ᑎᑭᕝᕕᐅᓂᕆᓚᐅᖅᑕᒥᓂᒃ, ᐃᓚᖃᓯᐅᑎᓗᒋᑦ ᐋᓐᓂᖅᑐᖃᕐᓂᖅᐸᑦ 
ᐱᑲᒻᒪᒍᑕᐅᔪᖅᑕᖃᕐᓂᕈᓂᓘᓐᓃᑦ ᐊᖅᑯᑎᐅᑉ ᐃᓚᖓᓐᓂ, ᑮᒃᑕᐅᓯᒪᔪᓂᓘᓐᓃᑦ, ᓄᓇᕗᑦ ᒐᕙᒪᖓᓐᓄᑦ, ᑭᕙᓪᓕᖅ ᐃᓄᐃᑦ 
ᑲᑐᔾᔨᖃᑎᒌᖏᓐᓄᑦ, ᐊᒻᒪᓗ Hᐊᒪᓚᒃᑯᓐᓄᓪᓗ ᕿᓚᒻᒥᐅᓂᖅᐹᒃᑯᑦ ᐊᒻᒪᓗ  

NIRB-ᑯᓐᓄᑦ ᐊᕐᕌᒍ ᑕᒫᖅ. 



 
 NIRB-ᑯᑦ ᓇᖕᒥᓂᖅ ᐅᕝᕙᓘᓐᓃᑦ  ᑐᒃᓯᖅᑑᑕᐅᔪᖅᑕᖃᖅᐸᑦ ᓇᓗᓇᐃᖅᑕᐅᓯᒪᔪᑦ ᐃᓄᐃᑦ ᑲᑐᔾᔨᖃᑎᒋᖏᓐᓄᑦ, 

ᐱᓕᕆᐊᖃᕈᒪᔪᒧᓪᓘᓐᓃᑦ, ᐅᕝᕙᓘᓐᓃᑦ ᐊᓰᓂᒡᓘᓐᓃᑦ ᐃᓱᒪᒃᓴᖅᓯᐅᒃᑭᕈᓐᓇᖅᑐᑦᒪᓕᒐᒃᓴᓕᐊᖑᓯᒪᔪᓂᒃ NIRB-
ᑯᑦ ᓇᓗᓇᐃᒃᑯᑕᖓᓐᓃᑦᑐᓂᒃ ᐃᒪᐃᓐᓇᓱᒋᔭᐅᔪᖅᑕᖃᓕᕐᓂᕈᓂ: 

  
a) ᒪᓕᒃᑕᐅᔪᒃᓴᓕᐊᖑᓯᒪᔪᖅᑎᒍᑦ ᒪᓕᒃᑕᐅᔭᕆᐊᓖᑦ ᐊᑐᕐᓂᖃᕈᓐᓃᕋᓱᒋᔭᐅᒍᑎ ; ᒃ

ᑦ

ᒃ

b) ᖃᓄᐃᓐᓂᐅᔪᑦ ᐱᔾᔪᑎᓖᑦ ᐱᓕᕆᐊᕆᔭᐅᔪᒧ  ᐊᑐᕐᓂᖃᕐᓂᕆᔭᖏᓐᓄᑦ ᒪᓕᒃᑕᐅᔪᒃᓴᓕᐊᓄᑦ 
ᐊᔾᔨᒋᙱᓗᐊᖅᐸᒋᑦ ᓂᕆᐅᒋᔭᐅᖔᓚᐅᖅᑎᓂᐅᖓᓂᒃ ᑕᐃᑦᓱᒪᓂ 
ᓇᓗᓇᐃᒃᑯᑕᖅᑖᕈᑕᐅᔪᖅᑕᖃᖅᑎᓪᓗᒎᓂᐅᔪᔪᖅᑎᑐᑦ; ᐅᕝᕙᓘᓐᓃᑦ  

c)   ᓄᑕᐅᓂᖅᓴᓂᒃ ᐊᑐᖅᑕᐅᖔᕈᓐᓇᓕᖅᑐᓂᒃ ᐅᕝᕙᓘᓐᓃᑦ ᓄᑕᐅᓂᖅᓴᓂᒡᓘᓐᓃᑦ 
ᑐᓴᒐᒃᓴᐅᑎᑕᖃᓕᕆᐊᖓᓐᓂ  ᐊᑐᕐᓂᖃᕐᓂᖅᓴᐅᓇᔭᖅᑐᓂᒃ ᒪᓕᒃᑕᐅᔪᒃᓴᓕᐊᖑᓯᒪᔪᓄᑦ 
ᐊᑐᖅᑕᐅᖔᕈᓐᓇᓕᖅᑐᖅᑕᖃᕐᓂᖓᓐᓄᑦ. 

 
ᐊᒻᒪᓗᒋᐊᒃᑲᓐᓂᖅ, ᑎᑎᕋᖅᑕᕕᓂᕐᒥ ᔪᓚᐃ 29, 2008-ᖑᑎᓪᓗᒍ, ᐅᔭᕋᒃᓯᐅᖅᑏᑦ AEM-ᑯᑦ  (ᐱᓇᓱᐊᒐᖃᖅᑐᑦ 
ᐊᐳᖅᑎ’ᓈᖅᑑᑉ ᒍᓕᓯᐅᕐᕕᖓᓐᓂ ᐊᒻᒪᓗ ᒫᓐᓇ ᑎᒍᒥᐊᒐᓖᑦ ᐱᓕᕆᐊᖃᕈᒪᓂᕐᒧᑦ ᓇᓗᓇᐃᒃᑯᑕᒥᑦ), 
ᐅᖃᐅᓯᖃᒪᐅᖅᓯᒪᔪᑦ ᐊᖅᑯᑎᐅᑉ ᐹᖓᓂ ᐅᒃᑯᐊᖅᑦᑕᖃᕐᓂᕋᐃᓪᓗᑎᒃ ᐊᒻᒪᓗ ᐅᒃᑯᐊᑉ ᓴᓂᑦᓯᐊᖓᓂ 
ᐃᒡᓗᕋᓛᖅᑕᖃᓕᕆᐊᖓᓐᓂᒡᓗ ᐊᑐᖅᑕᐅᓕᕆᐊᖏᓐᓂᒡᓗ ᐅᖃᔪᔪᑦ, ᑕᐃᑲᓂ ᑭᓛᒥᑕ 5-ᒥ  ᖃᓄᐃᑦᑐᑐᐃᓐᓇᒃᑯᑦ 
ᓯᓚᒃᑯᑦ ᐊᖅᑯᑎᐅᔪᓐᓇᓲᑉ ᓴᓂᕌᓂ, ᐅᖓᑖᓂ ᑭᖑᓪᓖᑦᑑᑉ ᐃᒡᓗ’ᓈᑉ ᐊᖅᑯts2 xsAyst9lA 13, 2008-at9lA 

s/C4ys6t4f5 sc9MEobw8NJJ5 vtmpi4 whm4n6ys4v8idp9lt4 mo4bsJ4n6 32(a) NlNw4fb6DbsJJ6 
mo[lA xqDtig6 12.8.2. AEM-f5 xWEJJ5 whm4n6ysDbs4v8iD8NExz8i4 b4fx4 4ym4 sJ8NExq8i4 

x7ml bfizz6 w[1iz6 xdts2 niCigczoD8NExz8i4.  
 
ᐆᒃᑑᕝᕙ 1, 2008-ᒥ, ᓄᓇᕗᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᒃᓯᕋᖅᓯᒪᖕᒪᑕ ᐅᖃᐅᓯᒃᓴᖃᕝᕕᖏᓐᓂᒃ ᐃᓚᐅᓛᖅᑐᑦ 
ᐅᑯᐊ ᕼᒻᒪᓚᒃᑯᑦ ᐊᒻᒪᓗ ᐊᔭᕋᒃᑕᕆᐊᑦ ᐊᐳᖅᑎᓈᖅᑐᒥ (AEM-ᑯᑦ) ᐋᔩᕈᑕᐅᒃᑲᓐᓂᕆᐊᓕᖕᓂᒃ ᖃᓄᖅᑑᕈᑕᐅᓗᑎᒃ 
ᒪᓕᒃᑕᐅᒋᐊᓕᖕᓂᒃ ᐊᑑᑕᐅᖁᔭᐅᓯᒪᔪᓂᒃ ᐅᓄᕐᓂᓕᖕᓂᒃ 32-ᓂᒃ ᒪᓕᒃᑐᓂᒃ ᐃᓚᖓᓂ Sec. 12.8.2 ᓄᓇᕗᑦᒥ 
ᓄᓇᑖᕈᑕᐅᓯᒪᔪᑦ ᐊᖏᕈᑎᖏᑦᑎᒍᑦ.   
 
ᐊᓪᓚᒃᓯᒪᔪᑦ ᓇᓕᖃᖏᑦᑕ ᐊᔾᔨᖏᑦ ᐱᔪᑦ ᐅᑯᓇᖓᑦ ᕼᒻᒪᓚᒃᑯᓐᓂᒃ ᐊᒻᒪᓗ ᐊᐳᖅᑎᓈᖅᑐᒥᒃ ᐅᔭᕋᒃᑕᕆᐊᑦ (AEM-
ᑯᑦ) ᐊᐳᖅᑎᓈᖅᑐᒥ ᖃᓄᖅᑑᕈᑕᐅᖁᓯᒪᔭᖏᓐᓂᒃ ᒪᓕᒃᑕᐅᒋᐊᓖᑦ 32-ᖑᔪᑦ ᐊᐳᖅᑎᓈᖅᑐᒥᒃ ᑲᑎᒪᔪᖃᑦᑎᓪᓗᒍ 
ᕿᒥᕐᕈᔭᐅᔪᔪᑦ, ᐃᓘᓐᓇᑎᒃ ᑐᓂᔭᐅᔪᔪᑦ ᐱᔭᐅᒋᐊᓖᑦ, ᐊᒻᒪᓗ ᐊᓯᖏᑦ ᐊᓪᓚᒃᓯᒪᔪᑦ ᐱᔾᔪᑎᓖᑦ ᐅᕗᖓᖓᔪᓂᒃ 
12.8.2 (ᓄᓇᕗᑦᒥ ᓄᓇᑖᕈᑕᐅᓯᒪᔪᑦ ᐊᖏᕈᑎᖏᑦᑎᒍᑦ) ᑐᒃᓯᖅᑑᑕᐅᓯᒪᔪᑦ ᐊᑐᐃᓐᓇᑦ ᓄᓇᕗᑦᒥ ᐊᕙᑎᓕᕆᔨᒃᑯᑦ 
ᑲᑎᒪᔨᖏᑦᑕ ᓴᕿᐅᒪᑎᑦᓯᕕᐊᓐᓂ ᖃᕆᑕᐅᔭᒃᑯᑦ ᐅᕘᓇ: 
 
http://ftp.nirb.ca/MONITORING/03MN107-MEADOWBANK/01-PROJECT%20CERTIFICATE/FOLLOW-
UP/CONDITION%2032/. 
 
ᐅᕙᓂ ᐆᒃᑑᕝᕙ 14, 2008-ᒥ, ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᖏᑦ, ᑭᖑᕐᖓᒍᑦ ᑲᑎᒪᖃᑕᐅᓚᐅᖅᑎᓪᓗᒋᑦ 
ᓄᓇᓕᖕᓂ ᓄᓇᓕᕆᔨᕋᓛᑦ ᐊᒻᒪᓗ ᐊᐳᖅᑎᓈᖅᑐᒥ ᐅᔭᕋᒃᑕᕆᐊᑦ ᐅᑯᐊ AEM-ᑯᑦ, ᐅᖃᐅᔾᔨᔪᒻᒪᑕ ᑲᑎᒪᔨᖏᓐᓂᒃ 
ᕼᒻᒪᓚᒃᑯᑦ ᑐᒃᓯᕌᖏᓐᓂᒃ ᖃᓄᖅᑑᖅᕕᐅᒃᑲᓐᓂᖁᓪᓗᒋᑦ ᐅᕗᖓᖓᔪᑦ ᐃᓚᖓᓄᑦ Sec. 12.8.2(b) ᓄᓇᕗᑦᒥ 
ᓄᓇᑖᕈᑕᐅᓯᒪᔪᑦ ᐊᖏᕈᑎᑎᒍᑦ - ᐱᔾᔪᑎᓖᑦ ᐱᓕᕆᕕᒃᓴᒨᖓᔪᓂᒃ ᐅᕝᕙᓗᑭᐊᖅ ᓱᕐᕋᐃᒍᓐᓇᖅᑐᑦ ᖃᓄᖅ 
ᑐᑭᓕᐅᖅᓯᒪᔭᑦ ᐊᒻᒪᓗ ᒪᓕᒃᑕᐅᖁᔭᐅᓯᒪᔪᑦ ᐊᔾᔨᒋᖏᓪᓚᕆᒻᒪᒋᑦ ᖃᓄᖅ ᓯᕗᕐᖓᓂ ᐅᖃᐅᑕᐅᓚᐅᖅᓯᒪᔪᑦ ᓯᕗᓪᓕᕐᒥ 
ᓇᓗᓇᐃᒃᑯᑕᕐᒥᒃ ᑐᓂᓯᕕᐅᒻᒪᑕ ᐱᓕᕆᔾᔪᑎᒃᓴᖓᓐᓂᒃ.  

ᑎᑎᖃᑦ ᐊᓪᓚᒃᓯᒪᔪᑦ ᐅᕙᓂ ᐆᒃᑑᕝᕙ 15, 2008-ᒥ, ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᑦ ᐅᖃᖅᓯᒪᖕᒪᑕ 
ᐊᑑᑕᐅᖁᓯᒪᔭᖏᑦ ᒪᓕᒃᑕᐅᓗᑎᒃ 32 ᑎᑎᕋᕆᐊᖓᖅᓯᒪᔪᑦ ᐱᔾᔪᑎᖃᖅᓱᑎᒃ ᐸᓚᕈᑎᒃᓴᓂᒃ ᓱᕐᕋᐃᓗᐊᖁᓇᒋᑦ 
ᐃᓱᒫᓗᒋᔭᖃᕝᕕᖏᑦ ᓇᓗᓇᐃᔭᖅᓯᒪᓪᓗᒋᑦ ᐊᒥᓱᑦ ᐊᕙᑎᓕᕆᔾᔪᑎᓅᖓᔪᑦ ᕿᒥᕐᕈᒍᑏᑦ ᐊᐳᖅᑎᓈᖅᑐᒨᖓᔪᓂᒃ 
ᐱᔾᔪᑎᓖᑦ ᐱᓕᕆᕕᖕᒥ.  ᒪᑯᓄᖓᖓᔪᓂᒃ ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᑦ ᑐᒃᓯᕌᖃᒃᑲᓐᓂᔪᒻᒪᑕ 
ᖃᓄᑐᐃᑦᑐᑐᐃᓐᓇᕐᓂᒃ ᖃᓄᖅᑑᕈᑕᐅᖁᔨᒃᑲᓂᖅᓱᑎᒃ ᒪᓕᒃᑕᐅᖁᔭᒥᓐᓂᒃ 32-ᓂᒃ ᐊᑑᑕᐅᖁᓪᓗᒋᑦ, ᐱᔾᔪᑎᓖᑦ 
ᓇᓗᓇᐃᔭᖅᑕᐅᓯᒪᔪᑦ ᐊᖁᑎᒃᓴᓕᕆᔪᑦ ᓄᓇᕗᑦᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐅᕘᓇ ᐃᓚᖓᓅᖓᔪᓂᒃ Part 5-ᒥ 
ᕿᒥᕐᕈᔾᔪᑎᖏᑦ ᐊᐳᖅᑎᓈᖅᑐᒥᒃ ᐱᓕᕆᕕᒃᓴᒨᖓᔪᓂᒃ.   
 
ᐱᓕᕆᔾᔪᑎᒃᓴᖅ ᓇᓗᓇᐃᒃᑯᑕᖅ ᐱᑕᖃᒻᒪᑦ ᑕᑭᓈᖅᓯᒪᔪᓂᒃ ᕿᒥᕐᕈᔾᔪᑕᐅᔪᔪᓂᒃ ᐊᑐᐃᓐᓇᕈᖅᑎᑦᓯᒍᑕᐅᒻᒪᑦ 
ᓴᕿᐅᒪᓂᖃᖅᓱᓂ ᐊᑑᑕᐅᖁᔭᖏᓐᓂᒃ ᓄᓇᓖᑦ ᐅᖃᐅᓯᒃᓴᖃᕝᕕᖏᑦ ᓴᕿᐅᒪᔭᑦ ᐊᓪᓚᒃᓯᒪᔪᑎᒍᑦ ᑐᓂᔭᐅᓯᒪᔪᑦ 
ᐊᒻᒪᓗ ᐃᓚᐅᑎᕈᑎᒋᒻᒪᒋᑦ ᐃᓚᐅᔪᑦ ᐃᓄᐃᑦ ᓄᓇᓖᑦ ᕿᒥᕐᕈᖃᑕᐅᑎᓪᓗᒋᑦ ᐊᑑᑕᐅᓚᐅᖅᓯᒪᔪᑦ ᖃᒪᓂᖅᑐᐊᒥ 
ᐅᕙᓂ ᔫᓂ 6-7, 2005-ᒥ ᐊᒻᒪᓗ ᒫᕐᓯ 27-29, 2006-ᒥ, ᐱᔾᔪᑎᓖᑦ ᑖᒃᑯᓄᖓᖓᔪᓂᒃ.  ᐃᓚᐅᔪᔪᑦ 
ᑲᑎᒪᔪᖃᑦᑎᓪᓗᒍ ᐅᑯᐊ ᓄᓇᕗᑦ ᒐᕙᒪᒃᑯᖏᑦ; ᑲᓇᑕᒥ ᒐᕙᒪᒃᑯᓐᓂᒃ ᐱᓕᕆᔩᑦ ᐃᓚᒋᔭᐅᓪᓗᑎᒃ ᐃᓄᓕᕆᔨᑐᖃᒃᑯᑦ 
ᐊᒻᒪᓗ ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᑦ; ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᑦ; ᕼᒻᒪᓚᒃᑯᖏᓪᓗ ᖃᒪᓂᖅᑐᐊᑉ.  
ᑭᒃᑯᑐᐃᓐᓇᐃᑦ ᐃᓚᐅᔪᔪᑦ ᐱᔪᑦ ᓄᓇᓕᖓᓐᓂᒃ ᖃᒪᓂᖅᑐᐊᑉ ᑲᑎᒪᖃᑕᐅᓪᓗᑎᒃ.  ᐱᔾᔪᑕᐅᑎᓪᓗᒍ ᐊᖁᑎᒃᓴᖅ 
ᓄᓇᓕᖕᓄᖓᓛᖅᑐᖅ ᐱᔾᔪᑕᐅᓪᓚᕆᒃᓱᓂ ᓄᓇᕗᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᕿᒥᕐᕈᔭᖓᓐᓂᒃ ᐊᐳᖅᑎᓈᖅᑐᒥ 
ᒎᓗᓂᒃ ᐅᔭᕋᓐᓂᐊᖅᕕᖕᒥ.  ᐱᑐᐃᓐᓇᐅᖏᑦᑐᖅ ᐱᔾᔪᑕᐅᓪᓗᓂ ᐊᖁᑎᒃᓴᖅ ᓱᓕ ᓇᓗᓇᐃᔭᖅᑕᐅᑦᓯᐊᒃᑲᓂᖅᓱᓂ 
ᐱᔾᔪᑎᒋᔭᒥᓐᓂᒃ ᐊᑐᐃᓐᓇᐅᑎᑦᓯᕕᒋᓪᓗᓂᔾᔪ ᓄᓇᕗᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐱᔪᔪᑦ ᐃᓄᓕᕆᔨᑐᖃᒃᑯᑦ 
ᒥᓂᔅᑕᖓᓐᓂᒃ ᐅᕙᙵᑦ ᐋᓐᑎ ᓯᑳᑦᒥ Andy Scott2 ᐊᓪᓚᒃᓯᒪᔪᑦ ᐅᕙᓂ ᓰᑕᕝᕙ 7, 2005-ᒥ: 
 

 ᒪᓕᒐᖅᑎᒍᑦ ᐃᓚᖓᓂ Sec. 12.5.1 ᓄᓇᕗᑦᒥ ᓄᓇᑖᕈᑕᐅᓯᒪᔪᑦ ᐊᖏᕈᑎᖏᑦᑎᒍᑦ, ᓇᓗᓇᐃᕆᔪᒪᒐᒪ 
ᐱᓗᐊᖅᑐᒥᒃ ᐱᔾᔪᑎᖃᓪᓚᕆᒃᑐᒥᒃ ᑲᑎᒪᔩᑦ ᖃᓄᖅᑑᖅᕕᒋᒋᐊᓕᖓᓐᓅᖓᔪᒥᒃ.  ᑕᐃᓐᓇ ᖃᖓᓕᒫᖅ 
ᐊᖁᑎᒃᓴᖅ ᑕᒡᕗᖓᖓᔪᖅ ᓯᕗᓪᓕᖅᐸᐅᓛᕐᒪᑦ ᑕᐃᒪᓐᓇᐃᑦᑑᓗᓂ ᓄᓇᕗᑦᒥ.  ᐊᖁᑦ ᐊᒃᑐᐊᓂᖃᓛᖅᑐᖅ 
ᓄᓇᓕᖓᓐᓄᑦ ᖃᒪᓂᖅᑐᐊᒥᐅᑦ, ᐅᔾᔨᕆᔭᐅᑦᓯᐊᕆᐊᖃᒻᒪᑦ ᐱᑐᐃᓐᓇᐅᖏᑦᑐᖅ ᐊᕙᑎᓕᕆᔾᔪᑎᓅᖓᓂᖓ 
ᐊᒻᒪᓗ ᐃᓅᓯᕆᔭᓅᖓᓂᖓ ᑮᓇᐅᔾᔭᒃᓴᐅᑎᒃᓴᓄᑦ ᐊᒃᑐᐊᓂᖃᒻᒪᑦ ᓴᓇᔭᐅᓕᖅᐸᑦ, ᖃᓄᕐᓗ ᐊᑑᑕᐅᓕᖅᐸᑦ 
ᐊᒻᒪᓗ ᑭᖑᕐᖓᒍᑦ ᐱᔭᕇᑉᐸᑕ ᕿᒪᒃᑕᐅᒐᔭᕐᓂᖓ, ᑕᒪᒃᑯᐊ ᐃᓘᓐᓇᑎᒃ ᖃᓄᖅᑑᖅᕕᐅᑦᓯᐊᕆᐊᖃᒻᒪᑕ 
ᐊᒻᒪᓗ ᓯᕗᓂᒃᓴᒨᖓᔪᑦ ᖃᓄᑐᐃᓐᓇᖅ ᐊᓯᐊᒍᑦ ᖃᓄᖅ ᐊᑑᑕᐅᒍᓐᓇᕋᔭᕐᓂᖓᓄᑦ ᐊᖁᑎᐅᑉ. 

 
ᒪᑯᐊ ᐱᔾᔪᑎᒋᓪᓗᒋᑦ, ᑲᑎᒪᔩᑦ ᐅᔾᔨᖅᑑᑎᖃᔪᒻᒪᑕ ᓄᓇᓖᑦ ᑭᒃᑯᓕᒫᑦ ᑲᑎᒪᖃᑕᐅᑎᓪᓗᒋᑦ ᓈᓚᒃᑎᓪᓗᒋᑦ 
ᕼᒻᒪᓚᒃᑯᖏᑦᑎᒍᑦ ᖃᒪᓂᖅᑐᐊᑉ ᒪᓕᒃᑕᐅᑦᓯᐊᕆᐊᓖᑦ ᐱᖕᒪᑕ ᐊᑑᑕᐅᑦᓯᐊᕐᓗᑎᒃ ᖃᓄᖅᑑᕈᑕᐅᑦᓯᐊᑲᓐᓂᕆᐊᓖᑦ 
ᒪᓕᒃᑕᐅᒋᐊᓖᑦ 32-ᖑᔪᑦ ᐊᐳᖅᑎᓈᖅᑐᒨᖓᔪᒥᒃ ᐱᔾᔪᑎᓖᑦ ᐱᓕᕆᔾᔪᑎᒃᓴᒥᒃ ᓇᓗᓇᐃᒃᑯᑕᕐᒧᑦ, ᐊᒻᒪᓗ ᐅᕙᓂ 
ᐆᒃᑑᕝᕙ 27, 2008-ᒥ, ᑲᑎᒪᔩᑦ ᑎᑎᕋᔪᒻᒪᑕ ᐱᖁᔭᓕᕆᕕᖅᔪᐊᒥ ᐅᕗᖓ ᓴᒃ ᓯᑐᕌᒧᑦ Chuck Strahl-ᒧᑦ, 
ᒥᓂᔅᑕᖓᓐᓄᑦ ᐃᓄᓕᕆᔨᑐᖃᒃᑯᑦ, ᐱᔾᔪᑎᓖᑦ ᓇᓗᓇᐃᔭᖅᓯᒪᔪᓂᒃ ᑐᑭᓕᐅᖅᓯᒪᓗᑎᒃ ᑐᒃᓯᕌᒨᖓᔪᑦ ᐱᖁᔭᖅᑎᒍᑦ 
ᐅᕘᓇ ᓄᓇᕗᑦᒥ ᓄᓇᑖᕈᑕᐅᓯᒪᔪᑦ ᐊᖏᕈᑎᑎᒍᑦ 12.8.2-ᑯᑦ ᖃᓄᖅᑑᕈᑎᒃᓴᓕᕆᔪᑦ.  ᐅᕙᓂ ᔭᓐᓄᐊᕆ 19, 2009-
ᒥ, ᑲᑎᒪᔩᑦ ᐱᓚᐅᕐᒪᑕ ᐊᓪᓚᒃᓯᒪᔪᓂᒃ ᑎᑎᖃᓂᒃ ᐱᖁᔭᓕᐅᖅᑎᒥ ᓴᒃ ᓯᑐᕌᒥᒃ Chuck Strahl-ᒥᒃ 
(ᐃᓚᒋᓕᐅᑎᓯᒪᔪᑦ ᑎᑎᖃᑦ ᑕᑯᓗᒋᑦ) ᐱᔾᔪᑎᓖᑦ ᒥᓂᔅᑕᐅᑉ ᐃᑲᔪᖅᑐᕈᑎᖏᑦ ᑲᑎᒪᔩᑦ ᖃᓄᖅᑑᕈᑎᒋᓯᒪᔭᖏᓐᓂᒃ 

                                                 
2 ᑎᑎᖃᑦ ᐅᑉᓗᖓ ᓰᑕᕝᕙ 7, 2005 ᐱᔭᐅᔪᔪᑦ ᐃᓄᓕᕆᔨᑐᖃᓐᓂᒃ ᐅᕙᙵᑦ ᐋᓐᑎ ᓯᑳᑦ ᑐᓂᓯᒍᑎᒋᔪᔭᖏᑦ ᓄᓇᕗᑦᒥ 
ᐊᕙᑎᓕᕆᔩᑦ ᑲᑎᒪᔨᖏᓐᓂᒃ ᐱᔾᔪᑎᓖᑦ ᐃᓚᖓᓅᖓᔪᒥᒃ Part 5-ᒥ ᕿᒥᕐᕈᒍᑎᑦ ᐊᐳᖅᑎᓈᖅᑐᒥ ᐱᓕᕆᕕᒃᓴᒥᒃ. 



 
ᐊᑑᑕᐅᖁᔨᓪᓗᑎᒃ ᑲᔪᓯᖁᔨᔪᑦ ᑲᑎᒪᑎᑦᓯᓗᑎᒃ ᓄᓇᓕᖕᓂ ᕿᒥᕐᕈᔪᖃᑦᑎᓪᓗᒍ ᖃᓄᖅᑑᕈᑎᒃᑲᓂᕐᓅᖓᔪᓂᒃ 
ᒪᓕᒃᑕᐅᒋᐊᓕᖕᓂᒃ 32-ᓂᒃ: 
 

“…ᑐᑭᓕᐅᖅᓯᒪᔪᑦ ᐊᒻᒪᓗ ᖃᓄᖅ ᒪᓕᒃᑕᐅᖁᔭᑦ 32 ᐋᕿᒃᑕᐅᓯᒪᔪᑦ ᐃᓚᒋᓕᐅᑎᓯᒪᓪᓗᑎᒃ 
ᐃᓚᖓᓅᖓᔪᑦ Part 5-ᒥ ᕿᒥᕐᕈᒍᑏᑦ ᐊᐳᖅᑎᓈᖅᑐᒥ ᒎᓗᓂᒃ ᐱᓕᕆᕕᖕᒥ, ᐱᔾᔪᑎᓖᑦ ᕿᒥᕐᕈᔭᓂᒃ 
ᓱᕐᕋᐃᔪᓐᓇᖅᑐᓂᒃ ᐱᔪᓂᒃ ᐊᖁᑕᐅᓗᓂ ᐊᐅᓚᑦᓯᕕᐅᖃᑦᑕᓕᖅᐸᑦ ᐊᖁᑦ.  ᒪᑯᓄᖓᖓᔪᓪᓗ, 
ᖃᓄᖅᑑᕈᑕᐅᓗᑎᒃ ᐋᕿᒋᐊᕆᐊᓖᑦ ᑐᑭᓕᐅᖅᓯᒪᑎᓪᓗᒋᑦ ᐊᒻᒪᓗ ᖃᓄᖅ ᒪᓕᒃᑕᐅᖁᔭᑦ ᐊᑑᑕᐅᖁᔭᓂᒃ 
ᐱᔾᔪᑎᓖᑦ ᐊᖁᑎᖃᖃᑕᐅᒍᓐᓇᐅᑏᑦ ᑕᒡᕗᖓᖓᔪᑦ ᒪᐅᓇᑐᐃᓐᓇᖅ ᐊᑑᑕᐅᔭᕆᐊᖃᖏᒻᒪᑕ 
ᕿᒥᕐᕈᔭᐅᒃᑲᓐᓂᖄᖅᑎᓐᓇᒍ ᐅᔾᔨᖅᑑᑕᐅᑦᓯᐊᕐᓗᑎᒃ ᐊᕙᑎᓕᕆᔾᔪᑎᑦ ᐊᒻᒪᓗ ᐃᓅᓯᕐᓅᖓᔪᑦ 
ᑮᓇᐅᔾᔭᒃᓴᐅᑎᒃᓴᑦ ᐊᑑᑕᐅᒍᑎᖏᑦ ᓱᕐᕋᒐᔭᕐᒪᑕ ᑭᖑᕐᖓᒍᑦ ᐊᑐᖅᑕᐅᑲᓐᓂᖃᑦᑕᓂᖅᓴᐅᓕᖅᐸᑦ ᐊᖁᑦ 
ᐱᔭᕇᖅᓯᒪᓕᖅᐸᑦ.” 

 
 
 
 
 
 
 

ᑎᑎᖃᑦ ᐅᑯᐊ ᓇᓕᖃᖏᑦᑕ ᐊᔾᔨᖏᑦ, ᑲᑎᒪᔩᑦ ᐊᑐᐃᓐᓇᕈᖅᑎᑦᓯᔪᑦ ᐱᖁᔭᖅᑎᒍᑦ ᑐᓴᖅᑎᑦᓯᓪᓗᑎᒃ ᑭᒃᑯᓕᒫᓂᒃ 
ᑲᑎᒪᔪᖃᑦᑎᓪᓗᒍ ᐃᓚᐅᓛᖅᑐᓂᒃ ᐅᕙᓂ ᐄᐳᕈ 28, 29, 30, 2009-ᒥ ᐅᕙᓂ ᖃᒪᓂᖅᑐᐊᑉ 
ᐱᙳᐊᖅᕕᐊᓂ ᐱᔾᔪᑕᐅᑎᓪᓗᒋᑦ ᓄᓇᕗᑦ ᐊᕙᑎᓕᕆᔩᑦ ᑲᑎᒪᔨᖏᑦᑕ ᖃᓄᖅᑑᕈᑎᒃᑲᓂᒃᓴᖏᑦ ᒪᓕᒃᑕᐅᒋᐊᓖᑦ  
32 ᐊᑑᑕᐅᖁᔭᖏᑦ ᐊᐳᖅᑎᓈᖅᑐᒨᖓᔪᒧᑦ ᐱᓕᕆᕕᖕᒧᑦ ᐱᔪᓐᓇᐅᑦ ᓇᓗᓇᐃᒃᑯᑕᖅ (No. 004) ᒪᓕᒃᑐᖅ 
ᐃᓚᖓᓂ Sec. 12.8.2 ᓄᓇᕗᑦᒥ ᓄᓇᑖᕈᑕᐅᓯᒪᔪᑦ ᐊᖏᕈᑎᑦ. 

 
ᓱᓕ ᖃᐅᔨᒪᔭᐅᒋᐊᓖᑦ ᑐᓴᒃᓴᑲᓐᓃᑦ ᐱᔭᐅᓛᖅᑐᑦ ᒥᒃᓯᑦᑎᒍᑦ ᐊᒡᒋᖅᑐᑦ ᑕᖀᑦ ᒪᑯᓄᖓᖓᔪᓂᒃ ᐱᔾᔪᑎᓖᑦ: 
ᑲᑎᒪᔾᔪᑎᒃᓴᑦ ᑐᑭᖏᑦ ᑲᑎᒪᔪᖃᓕᖅᐸᑦ ᕿᒥᕐᕈᔪᖃᓪᓗᓂ; ᐱᖁᔭᑦ ᑖᒃᑯᓄᖓᖓᔪᓂᒃ ᐱᔾᔪᑎᓖᑦ; ᒪᓕᒃᑕᐅᒋᐊᓖᑦ 
ᑭᒃᑯᓐᓄᑦ ᐅᕝᕙᓗᑭᐊᖅ ᐱᒃᑯᔾᔨᔨᓄᑦ ᐃᓚᐅᓛᕈᒪᔪᓄᑦ ᓴᖀᓗᑎᒃ ᐅᖃᐅᓯᒃᓴᖃᕝᕕᖕᒥᓐᓂᒃ ᑲᑎᒪᔪᖃᓕᖅᐸᑦ; ᐊᒻᒪᓗ 
ᖃᓄᐃᑦᑐᑐᐃᓐᓇᑦ ᐊᓯᖏᓐᓂᒃ ᐱᔾᔪᑎᓖᑦ ᐊᑑᑕᐅᔭᕆᐊᓖᑦ. 
 
ᒫᓐᓇ, ᑲᑎᒪᔩᑦ ᑐᓴᖅᑎᑦᓯᔪᑦ ᐃᓚᐅᓛᖅᑐᑦ ᐊᑐᐃᓐᓇᕈᖅᑎᑦᓯᒋᐊᖃᒻᒪᑕ ᐊᓪᓚᒃᓯᒪᔪᑎᒍᑦ ᓇᑦᓯᐅᔾᔨᓗᑎᒃ ᓄᓇᕗᑦᒥ 
ᐊᕙᑎᓕᕆᔩᑦ ᑲᑎᒪᔨᖏᓐᓄᑦ ᐱᔾᔪᑎᓕᖕᓂᒃ ᒪᑯᓄᖓᖓᔪᓂᒃ: 
  

a. ᐃᓅᓯᕐᓅᖓᔪᓂᒃ ᐱᔾᔪᑎᓖᑦ ᑮᓇᐅᔾᔭᒃᓴᐅᑎᓂᒃ ᓱᓕ ᑕᒪᒃᑯᓄᖓᖓᔪᑦ ᕿᒥᕐᕈᔭᐅᒋᐊᖃᒻᒪᑕ 
ᖃᓄᖅᑑᖅᑕᐅᕕᐅᒋᐊᖃᒃᑲᓂᕐᒪᑕ ᒪᓕᒃᑕᐅᒋᐊᓖᑦ 32; 

b. ᐊᕙᑎᓕᕆᔾᔪᑎᓅᖓᔪᓂᒃ ᐱᔾᔪᑎᓖᑦ ᓱᓕ ᕿᒥᕐᕈᔭᐅᒃᑲᓐᓂᕆᐊᓖᑦ ᖃᓄᖅᑑᕈᑕᐅᒃᑲᓂᕐᓗᑎᒃ ᒪᓕᒃᑕᐅᖁᔭᑦ 
32; 

c. ᖃᓄᖅᑑᕈᑕᐅᒃᑲᓐᓂᕆᐊᖃᒻᒪᖔᑕᓘᓐᓃᑦ ᖃᓄᖅ ᒪᓕᒃᑕᐅᖁᔭᑦ 32 ᓱᕐᕋᐃᑐᐃᓐᓇᕆᐊᓖᑦ ᐃᓄᐃᑦ 
ᐃᓱᒫᓗᒋᔭᖃᕝᕕᖏᓐᓂᒃ, ᐊᓱᐃᓪᓛᒃ ᐄᖑᑦᑕᖅᐸᑦ, ᖃᓄᖅ ᐱᔾᔪᑎᖃᓪᓗᑎᒃᑭᐊᖅ; ᐊᒻᒪᓗ ᓱᓕ 

d. ᐊᓯᖏᓐᓂᒃ ᐱᔾᔪᑎᓖᑦ ᐃᓱᒫᓗᖕᓇᖅᑐᖅᑕᓖᑦ ᐅᔾᔨᕆᓪᓚᕆᒃᑕᖏᓐᓂᒃ ᐃᓚᐅᔪᑦ ᐱᔾᔪᑕᐅᓕᖅᐸᑕ 
ᖃᓄᖅᑑᕈᑎᒃᑲᓂᒃᓴᑦ ᓴᕿᐊᓛᖅᑐᑦ. 

 
ᓱᓕᓗ, ᓄᓇᕗᑦᒥ ᐊᕙᑎᓕᕆᔩᑦ ᑲᑎᒪᔨᖏᑕ ᑕᐃᒃᑯᐊ ᖃᐃᖁᔭᖏᑦ ᐃᓚᐅᓛᕈᒪᔪᑦ ᐊᓪᓚᒋᐊᖃᒻᒪᑕ 
ᑐᓂᒋᐊᓕᖕᒥᓐᓂᒃ ᑲᑎᒪᔨᓄᑦ ᐃᓚᐅᔾᔭᐅᖁᔭᒥᓐᓂᒃ ᐱᔾᔪᑎᓕᖕᓂᒃ, ᓈᒻᒪᓈᖅᑐᑦ ᒪᓕᒃᑕᐅᓗᑎᒃ, ᐋᔩᕈᑎᑦ ᐊᒻᒪᓗ 
ᐅᖃᐅᓯᒃᓴᓪᓗᑭᐊᖅ ᐱᔾᔪᑎᓖᑦ ᒪᑯᓄᖓᖓᔪᓂᒃ: 



 
 

1. ᓇᓗᓇᐃᔭᖅᑕᐅᑦᓯᐊᕐᓗᑎᒃ ᐱᔾᔪᑕᐅᔪᑦ ᖃᓄᖅ ᐊᑑᑕᐅᖁᔭᑦ ᐱᔪᑦ ᐃᓄᖕᓂᒃ ᑲᑎᒪᖃᑕᐅᔪᓂᒃ 
ᓈᓚᒋᓕᐊᖅᓯᒪᔪᖃᑦᑎᓪᓗᒍ, ᐃᓚᒋᔭᐅᓗᑎᒃ ᑐᑭᖏᑦ ᐅᖃᐅᓯᓕᐅᖅᓯᒪᔪᑦ ᐅᔾᔨᓇᑦᓯᐊᕐᓗᑎᒃ 
ᑕᒪᒃᑯᓄᖓᖓᔪᓂᒃ ᐱᔾᔪᑎᓖᑦ; 

2. ᖃᖓᒃᑯᑦ ᐊᑑᑕᐅᓛᖅᑐᑦ ᑲᑎᒪᑎᑦᓯᔪᖃᓕᖅᐸᑦ ᐋᔩᖃᑎᒌᓕᖅᐸᑕ ᓴᕿᐊᑎᕆᓗᑎᒃ ᐅᔾᔨᖅᑑᑎᓂᒃ; 
3. ᓴᓇᕕᒃᓴᖃᕈᒪᔪᑦ ᐱᓕᕆᔩᑦ ᓇᓗᓇᐃᖅᓯᓯᒪᒋᐊᓖᑦ ᑭᒃᑰᖕᒪᖔᕐᒥᒃ ᐊᒻᒪᓗ ᐊᓪᓚᒃᓯᒪᓗᑎᒃ ᐱᖁᔭᖅᑎᒍᑦ; 
4. ᐱᔾᔪᑎᓖᑦ ᐱᖁᔭᓕᕆᔾᔪᑎᓂᒃ ᑐᓴᒐᒃᓴᑦ ᐊᒻᒪᓗ ᐊᓯᖏᑦ ᐊᓪᓚᒃᓯᒪᔪᑦ ᐊᑑᑕᐅᒋᐊᓖᑦ ᑲᑎᒪᔪᖃᓕᖅᐸᑦ; 
5. ᐊᑑᑕᐅᓛᖅᑐᑦ ᑭᖑᕐᖓᒍᑦ ᐃᓚᐅᓛᖅᑐᓂᒃ ᐱᔾᔪᑎᓖᑦ ᑐᓴᒐᒃᓴᑦ ᓯᕗᕐᖓᒍᑦ ᑲᑎᒪᑎᑦᓯᔪᖃᓚᐅᖅᑎᓐᓇᒍ 

ᐱᔭᐅᒋᐊᓖᑦ; 
6. ᖃᓄᑐᐃᓐᓇᖅ ᐱᒋᐊᖅᑎᑦᓯᒍᑎᑦ ᐊᑑᑕᐅᑐᐃᓐᓇᕆᐊᖃᓛᖅᑐᑦ ᓯᕗᕐᖓᒍᑦ ᐱᒋᐊᓚᐅᖅᑎᓐᓇᒋᑦ 

ᑲᑎᒪᑎᑦᓯᓛᖅᑐᑦ ᑭᒃᑯᓕᒫᓂᒃ; 
7. ᐊᔾᔨᐅᖏᑦᑐᑦ ᒪᓕᒃᑕᐅᓗᑎᒃ, ᐱᑕᖃᑉᐸᑦ ᖃᓄᑐᐃᓐᓇᖅ, ᐱᔭᐅᒋᐊᖃᓛᖅᑐᑦ ᑲᑎᒪᑎᑦᓯᔪᖃᓕᖅᐸᑦ; ᐊᒻᒪᓗ 
8. ᖃᓄᐃᑦᑐᑐᐃᓐᓇᕐᓂᒃ ᐱᔾᔪᑎᓖᑦ ᖃᓄᑐᐃᓐᓇᖅ ᐃᑲᔪᕐᓂᖃᕈᓐᓇᖅᑐᑦ ᐱᔭᕆᐊᑐᓛᖏᒻᒪᑦ ᑲᑎᒪᑎᑦᓯᓂᖅ 

ᕿᒥᕐᕈᔪᖃᑦᑎᓪᓗᒍ. 
 
ᓄᓇᕗᑦᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᒃᓯᕋᑦᑐᑦ ᐃᓚᐅᓛᕈᒪᔪᓂᒃ ᓇᑦᓯᐅᔾᔨᖁᔨᓪᓗᑎᒃ ᑐᓂᒋᐊᓕᖕᒥᓐᓂᒃ ᓄᓇᕗᑦᒥ 
ᐊᕙᑎᓕᕆᔩᑦ ᑲᑎᒪᔨᖏᑦᑕ ᑲᒪᔨᐊᓐᓄᑦ ᐊᕙᑎᓕᕆᕕᖕᒥ, ᐅᕗᖓ ᓚᔅᓕ ᐸᐃᔭᑦᒧᑦ, ᑐᕌᕈᑖᑦ ᖃᕆᑕᐅᔭᒃᑯᑦ 
lpayette@nirb.ca ᓱᒃᑲᔪᑯᓘᓐᓃᑦ ᐅᕗᖓ 867-983-2594, ᐱᔭᐅᒋᐊᓖᑦ ᓯᕗᕐᖓᒍᓪᓗᓐᓃᑦ March  30, 
2009. 
 
ᖃᓄᐃᑐᐃᓐᓇᖅ ᐊᐱᖁᑎᒃᓴᖃᕈᕕᑦ ᐅᕝᕙᓗᑭᐊᖅ ᑐᑭᓯᒋᐊᒃᑲᓐᓂᕈᒪᒍᕕᑦ, ᐅᖃᕈᓐᓇᖅᑐᑎᑦ ᓄᓇᕗᑦᒥ 
ᐊᕙᑎᑐᓕᕆᔩᑦ ᑲᑎᒪᔨᖏᑦᑕ ᑐᑭᒧᐊᒃᑎᑦᓯᔨᖓᓄᑦ ᐊᕙᑎᓕᕆᔾᔪᑎᓂᒃ ᐱᓕᕆᔨᐊᓐᓄᑦ ᐅᕗᖓ ᔨᐊᑉ ᕋᔅᒃᒧᑦ ᐅᕗᖓ 
867-983-4606 ᖃᕆᑕᐅᔭᒃᑯᓘᓐᓃᑦ jrusk@nirb.ca, ᐅᕗᖓᓘᓐᓃᑦ ᓄᓇᕗᑦᒥ ᐊᕙᑎᓕᕆᔩᑦ ᑲᑎᒪᔨᖏᑦᑕ 
ᐊᕙᑎᓕᕆᔾᔪᑎᓅᖓᔪᓄᑦ ᐅᖃᐅᔾᔨᒋᐊᖅᑎᒧᑦ, ᐊᒫᓐᑕ ᕼᓐᓴᓐᒧᑦ, ᖃᕆᑕᐅᔭᒃᑯᓘᓐᓃᑦ ᐅᕗᖓ ahanson@nirb.ca 
ᐅᕘᓇᓘᓐᓃᑦ 867-983-4615. 
 
  
ᑎᑎᕋᑦᑐᖅ, 
 
 
 
 
ᓯᑎᐊᐸᓂ ᐊᐅᑐᑦ 
ᑐᑭᒧᐊᒃᑎᑦᓯᔨ  
ᓄᓇᕗᑦᒥ ᐊᕙᑎᓕᕆᔩᑦ ᑲᑎᒪᔨᖏᑦ 
 
ᐱᖃᑕᐅᔪᖅ ᐊᓪᓚᒃᓯᒪᔪᓂᒃ:  ᑲᑎᒪᔨᖅᔪᐊᖅ ᓴᒃ ᓯᑐᕌ/Chuck Strahl, ᒥᓂᔅᑕ, ᐃᓄᓕᕆᔨᑐᖃᒃᑯᓐᓄᑦ 
  
ᐃᓚᓗᐊᓃᑦᑐᑦ:  ᑎᑎᖃᑦ ᐱᔪᑦ ᑲᑎᒪᔨᖅᔪᐊᖅ ᓴᒃ ᓯᑐᕌ/Chuck Strahl-ᒥᒃ ᑐᕌᑦᑐᑦ ᓄᓇᕗᑦᒥ ᐊᕙᑎᓕᕆᔩᑦ ᑲᑎᒪᔨᖏᓐᓄᑦ 
(ᔭᓐᓄᐊᕆ 19, 2009-ᒥ) 

